
ఉత్తరహరివంశము









		
రతికన్నుఁగవ మచ్చరము సేయుటెక్కెంబు

                 వడఁక వీతెంచు సేవకులతోడ



	 







	తే.	
వలపుఁదూపులు కరసాన వాఁడి చేసి

మండునెలతోడఁ దన మేనమామమైన

నిండునెలతోడ వలరాజు నిర్జరేంద్రు

సభకు నేతెంచె భుజబలోత్సాహ మెసఁగ.

	క.	
ఇవ్విధమున బొడసూపిన

పువ్వులవిలుకానిఁ జూచి పురుహూతుఁడు లే

న వ్వడర వేయుఁగన్నులు

నువ్విళు లూరంగ నున్న యుత్పలవన మై.

	గీ.	
సముచితోపచారములతో సంతసంబు

మనమునకుఁ జేయ నచ్చట మన్మథుండు

[1]నిర్జరాధీశ ననుఁ బంపు నీకుఁ జేయ

వలయుపని యేది కడతేర్చి వత్తు ననుఁడు.

	చ.	
త్రిపురహరు న్వరింపఁ దగుదేవి ధరాధరకన్య డగ్గఱన్

దపముఁ గలంప నం దొకఁడు తారకుఁ జంప నిలింపలోకమున్

గృపఁ దిలకింపఁ బెంపఁ బరికింపఁగలాఁ డుదయించు నంచు వే

దపుగనివేల్పు సెప్పినఁ బదంపడి నిన్నుఁ దలంపఁ జొప్పడెన్.

	క.	
అత్తాపసోత్తముని మదిఁ

దత్తఱపా టొదవఁజేయఁ దక్కొరులకుఁ గా

దిత్తెఱఁగు నీక చెల్లు ను

దాత్తగుణా యనుడు నతఁ డుదగ్రమదమునన్.

	వ.	
తదనంతరంబ రంభాదిరంభోరుకరకిసలయవికీర్ణకల్పతరుకుసుమకేసర

విసరద్ద్విరేఫదంభధూమధూసరశిరోరుహంబువలనను జంభాసురవిసృంభనపరి

రంభరాగనిర్భరనయనసహస్రప్రభాపటలకపటకిలాకలాపపరీతదేహప్రభా

విహారంబులవలనను రతివిరచితమంగళాచరణగోరోచనారుచిరదక్షిణభుజా



	 



	↑ కణగి నిర్జరాధీశ నాకతనఁజేయ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 జనవరి 2022న 00:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

